
காதலர்க் கெய்ப்பினில் வைப்பு வாழ்க 

நச்சர வாட்டிய நம்பன் போற்றி 

பிச்செமை யேற்றிய பெரியோன் போற்றி 

நீற்றொடு தோற்ற வல்லோன் போற்றி நாற்றிசை 

நடப்பன நடாஅய்க் கிடப்பன கிடாஅய் 

கண்முதற் புலனாற் காட்சியும் இல்லோன் 

விண்முதற் பூதம் வெளிப்பட வகுத்தோன் 

பூவில் நாற்றம் போன்றுயர்ந் தெங்கும் 

ஒழிவற நிறைந்துமேவிய பெருமை 

இன்றெனக் கெளிவந் தருளி 

அழிதரும் ஆக்கை ஒழியச் செய்த ஒண்பொருள் 

இன்றெனக் கெளி வந் திருந்தனன் போற்றி 

அளிதரும் ஆக்கை செய்தோன் போற்றி 

ஊற்றிருந் துள்ளங் களிப் போன் போற்றி 

ஆற்றா இன்பம் அலர்ந்தலை செய்யப் 

போற்றா ஆக்கையைப் பொறுத்தல் புகலேன் 

மரகதக் குவாஅல் மாமணிப் பிறக்கம் 

மின்னொளி கொண்ட பொன்னொளி திகழத் 

திசைமுகன் சென்று தேடினர்க் கொளித்தும் 

முறையுளி யொற்றி முயன்றவர்க் கொளித்தும் 

ஒற்றுமை கொண்டு நோக்கும் உள்ளத் 

துற்றவர் வருந்த உரைப்பவர்க் கொளித்தும் 

மறைத்திறம் நோக்கி வருந்தினர்க் கொளித்தும்

